
                                                                                      Тұрақты комиссияның
2020 жылғы 30 қаңтардағы 
                                                                                                              Қаулысы
2023 жылға дейін Нұр-Сұлтан 
қаласында аула клубтарын дамыту 
Тұжырымдамасының жобасы туралы

Нұр-Сұлтан қаласы мәслихатының  заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы             «Нұр-Сұлтан қаласының Жастар саясаты мәселелері басқармасы»                 ММ әзірлеген Нұр-Сұлтан қаласында 2023 жылға дейін аула клубтарын дамыту Тұжырымдамасының жобасын (бұдан әрі – Тұжырымдама) тыңдап, талқылағаннан кейін Тұжырымдама Нұр-Сұлтан қаласында аула клубтарының жұмысын қамтамасыз етуге бағытталғанын атап өтті.   

Нұр-Сұлтан қаласында 21 аула клубы жұмыс істейді. Оның ішінде «Байқоңыр» ауданында – 9, «Алматы» ауданында – 8, «Есіл» ауданында – 1, «Сарыарқа» ауданында – 3. Аула клубтарына баратын балалардың жалпы 
саны 2 500-ден асады. 

Қаладағы аула клубтарының қызметін Нұр-Сұлтан  қаласы әкімдігінің «Астана жастары» КММ және «Нұр-Сұлтан қаласының білім 
басқармасы» ММ «Шығыс» БЖО» МКҚК үйлестіреді. 
Елордада жалпы саны 34 364 баланы қамтитын қосымша білім беруді  
11 мемлекеттік ұйым жүзеге асырады.

Қосымша білім берумен қамтуда жақын қашықтық пен қолжетімділікті арттыру мақсатында Өмірлік қиын жағдайдағы балаларды қолдау орталығында және № 20, 24, 68, 69, 80, 86 мектептердің базасында қоғамдық орталықтар – Community орталықтар ашылды. 
Барлық мектептерде шығармашылық және спорттық үйірмелер де жұмыс істейді, оларды әлеуметтік жағынан аз қамтылған 16 987 бала тегін, 7911 жеңілдік шарттарымен, 48207 ақылы негізде қатысады.
Өскелең ұрпақтың толыққанды бос уақытын ұйымдастыру бойынша жүргізіліп жатқан жұмыстармен қоса, бірқатар проблемалар да бар.

Бұл бос уақытын өткізу мекемелерінің сыртқы және ішкі ресімделуінің заманауи және бірқалыпты стилінің болмауы.

Үйлестірудің жеткіліксіз болуына байланысты аула клубтарын дамытуда кешенді тәсіл жоқ.

Аула клубтарының қызметкерлерінің жалақысы 30% көтерілгеніне қарамастан, аула клубтарында кадрлардың тұрақтамауы жоғары.

Кейбір клубтар тұрғын үйлердің жертөлелері мен астыңғы қабаттарында орналасқан, санитариялық-эпидемиологиялық және өрт нормаларына сәйкес келмейді.

Ұсынылған Тұжырымдама жобасы депутаттар елорданың аула клубтарын одан әрі дамыту туралы бұрын айтқан проблемалық мәселелер мен ұсыныстарды қамтымайды.        
Жоғарыда баяндалғанды ескере келе, Нұр-Сұлтан қаласы мәслихатының заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясы ҚАУЛЫ ЕТТІ: 

1. «Нұр-Сұлтан қаласының Жастар саясаты мәселелері басқармасы» мемлекеттік мекемесіне: 
- Нұр-Сұлтан қаласы мәслихаты депутаттарының ескертулері мен ұсыныстарын ескере отырып, Нұр-Сұлтан қаласында 2023 жылға дейін аула клубтарын дамыту Тұжырымдамасының жобасын пысықтауды;

- Нұр-Сұлтан қаласында 2023 жылға дейін аула клубтарын дамыту Тұжырымдамасының жобасы құрылымын «Аула клубтары бойынша отандық тәжірибені талдау» тарауын, кіріспені, республика қалаларындағы барлық аула клубтарын көрсететін салыстырмалы кестені қосуды және Тұжырымдаманы әзірлеу кезінде пайдаланылған әдебиеттер тізімін жаңартуды; 

- аула клубтарының  сыртқы және ішкі ресімделуінің заманауи және бірқалыпты стилін әзірлеуді;

- жасөспірімдердің жұмысқа деген ықыласы мен қызығушылығын, еңбекке деген құштарлық пен дағдыны қалыптастыруға ықпал ететін жаңа аула клубтарын ашу жұмыстарын жандандыруды;

- қалалық мектептерді сенбі және жексенбі күндері бос уақытты өткізу орны ретінде қосымша білім беру және түрлі секциялар, үйірмелер өткізуге тарту; 

- қаланың барлық аудандарында және «Пригородный», «Үркер» (Шығыс Ильинка), «Өндіріс» тұрғын алаптарында салынып жатқан тұрғын үйлердің бірінші қабаттарында аула клубтарын ашу мәселесін зерделеу;

- аула клубтары ашылғанға дейін жаңадан ашылатын аула клубтарының санитариялық нормаларға сәйкестігі туралы санитарлық дәрігерлердің қорытындысын алу мәселесін пысықтауды ұсынады.
2. «Нұр-Сұлтан қаласының білім басқармасы» ММ Нұр-Сұлтан қаласында 2023 жылға дейін аула клубтарын дамыту Тұжырымдамасы жобасына енгізу үшін нақты ұсыныстар беруді ұсыну.
3. «Нұр-Сұлтан қаласының Жастар саясаты мәселелері басқармасы» ММ «Нұр-Сұлтан қаласының Білім басқармасы» ММ бірлесіп Қазақстан Республикасы Денсаулық сақтау министрлігіне Қазақстан Республикасы Денсаулық сақтау министрінің 2017 жылғы 16 тамыздағы № 611 бұйрығына және Қазақстан Республикасы Ұлттық экономика министрінің 2014 жылғы 
29 желтоқсандағы № 179 бұйрығына балалар мен жасөспірімдердің тұрғын үйлердің жертөлелері мен астыңғы қабаттарында орналасқан үй-жайларда болуы бөлігінде  өзгерістер мен толықтырулар енгізу туралы хат жолдауға бастама жасау.

4. 2020 жылғы 12 наурызда Заңдылық, құқық тәртібі және қоғаммен жұмыс жасау мәселелері жөніндегі тұрақты комиссия отырысына Нұр-Сұлтан қаласында 2023 жылға дейін аула клубтарын дамыту Тұжырымдамасы жобасын қайтадан қарау үшін енгізу.

5. Осы қаулының орындалуын бақылау қалалық мәслихаттың заңдылық, құқық тәртібі және қоғаммен жұмыс жасау мәселелері жөніндегі тұрақты комиссиясына жүктелсін.

Нұр-Сұлтан қаласы мәслихатының

заңдылық, құқық тәртібі 

және қоғаммен жұмыс жасау 

мәселелері жөніндегі тұрақты 

комиссияның төрағасы                                   
                                     Қ. Таукен
